
Shri Vyasa Namavali Stotram

ಶ್ರೀವ್ಯಾಸನಾಮಾವಲೀಸ್ತೋತ್ರಮ್   

ಈಶಿತಾಶ್ರುತಿಭರ್ತಾಚ ಭುವನಪ್ರಭುರೇವ ಚ ।
ಜಗದ್ಗುರುಃ  ಸದ್ಗುರುಶ್ಚ  ಮುನಿವಂಶಸ್ಯ ಶೇಖರಃ ॥ ೧॥
ಭಗವತ್ತಮೋ ವೇದರಾಟ್ಚ ತಥಾಸತ್ಯವತೀಸುತಃ  ।
ಶ್ರುತೀಶ್ವರೋ   ನೀಲಭಾಶ್ಚ ಪಾರಾಶರ್ಯೋಮಹಾಪ್ರಭುಃ  ॥ ೨॥
ವೇದವ್ಯಾಸಃ  ಸತ್ಪತಿಶ್ಚ  ದ್ವಿಜೇಂದ್ರಾನ್ವಯಜಸ್ತಥಾ     ।
ಜಗತ್ಪಿತಾಜಿತಶ್ಚೈವ  ಮುನೀಂದ್ರೋವೇದನಾಯಕಃ  ॥ ೩॥
ದೇವತಾಪೂಜ್ಯಚರಣಶ್ಚಾಮ್ನಾಯಾನಾಂ   ಸುಪಾಲಕಃ ।
ಭಾರತಾನಾಂವರಗುರುಃ ಬ್ರಹ್ಮಸೂತ್ರಪ್ರಣಾಯಕಃ     ॥ ೪॥
ದ್ವೈಪಾಯನೋ ಮಧ್ವನಾಥೋ ಜ್ಞಾನಸೂರ್ಯಃ  ಸದಿಷ್ಟದಃ  ।
ವಿದ್ಯಾಪತಿಃ  ಶ್ರುತಿಪತಿಃ  ವಿದ್ಯಾರಾಜೋ  ಗಿರಾಂ ಪ್ರಭುಃ  ॥ ೫॥
ವಿದ್ಯಾಧಿರಾಜೋ ವೇದೇಶಸ್ತಥಾ ವೇದಪತಿಃ ಸ್ವಭೂಃ  ।
ವಿದ್ಯಾಧಿನಾಥೋ ವೇದರಾಟ್ತಥಾಮ್ನಾಯ ವಿಕಾಸಕಃ ॥ ೬॥
ವಿದ್ಯಾಧೀಶಃ ಶ್ರುತೀಶಶ್ಚ  ಶ್ರುತಿಪಂಕಜ ಭಾಸ್ಕರಃ  ।
ಕೃಷ್ಣದ್ವೈಪಾಯನೋ  ವ್ಯಾಸೋ  ಭಕ್ತಚಿಂತಾಮಣಿಸ್ತಥಾ   ॥ ೭॥
ಮಹಾಭಾರತ ನಿರ್ಮಾತಾಕವೀಂದ್ರೋ ಬಾದರಾಯಣಃ ।
ಸ್ಮೃತಿಮಾತ್ರಾರ್ತಿಹಾ  ಚೈವಭಕ್ತವಿತ್ರಾಸಹಾ   ತಥಾ ॥ ೮॥
ವಿಶ್ವವೇತ್ತಾ  ವಿಶ್ವಪತಿರ್ಭಕ್ತಾ  ಜ್ಞಾನ  ವಿನಾಶಕಃ ।
ವಿಘ್ನೌಘಧ್ವಾಂತತರಣಿರ್ವಿಘ್ನಾಟವ್ಯಾಶ್ಚ     ಹವ್ಯವಾಟ್  ॥ ೯॥
ವಿಘ್ನವ್ಯಾಲ   ವಿಪಶ್ಚೈವ  ವಿಘ್ನೌಘ  ಘನಮಾರುತಃ ।
ವಿಘ್ನರ್ಭ ಪಂಚಾನನಶ್ಚ ವಿಘ್ನಪರ್ವತ  ಸತ್ಪವಿಃ  ॥ ೧೦॥
ವಿಘ್ನಾಬ್ಧಿಕುಂಭಜಶ್ಚೈವ    ವಿಘ್ನತೂಲ  ಸರಾಗತಿಃ ।
ಬಾದರಿರ್ಜೈಮಿನಿಶ್ಚೈವ ಸುಮಂತುರ್ವೈಶಂಪಾಯನಃ ॥ ೧೧॥
ಆತ್ಮರಥ್ಯಶ್ಚ   ಪೈಲಶ್ಚ ಕಾಶಕೃತ್ಸ್ನಶ್ಚ   ಲೋಮಶಃ ।

ಕಾರ್ಷ್ಣಾಜನಿಶ್ಚೌಡುಲೋಮಿರಾತ್ರೇಯೋ   ರೋಮಹರ್ಷಣಃ ॥ ೧೨॥
ಇತ್ಯೇತೇ ಮುನಯಃಶಿಷ್ಯಾ ಯಸ್ಯಾಸೌ ಮುನಿಶೇಖರಃ ।
ಬ್ರಹ್ಮಾದ್ಯೈಃ    ಪ್ರಾರ್ಥಿತೋ  ವಿಷ್ಣುಃ  ಸತ್ಯವತ್ಯಾಂ   ಪರಾಶರಾತ್ ॥ ೧೩॥
ಪ್ರಾದುರ್ಭೂತೋ ವ್ಯಾಸರೂಪೀ ವೇದೋದ್ಧಾರಕಸ್ತಥಾ   ।
ವಿಜ್ಞಾನರೋಚಿಷಾ ಪೂರ್ಣೋ ಬ್ರಹ್ಮಾಂಡಾಂತರ್ಬಹಿಸ್ತಥಾ    ॥ ೧೪॥
ಯೋಗಿಮಾನಸಕಂಜಸ್ಥಃ  ಹರಿತೋಪಲಸನ್ನಿಭಃ  ।
ಭಕ್ತಾಜ್ಞಾನ  ಸುಸಂಹಾರೀ ತರ್ಕಮುದ್ರಾಯುತಃ ಕರೇ ॥ ೧೫॥
ದಕ್ಷಿಣೇ  ಭವಭೀತಾನಾಂಭವನಾಶಾಯಮುದ್ರಯಾ  ।
ಅಭಯಾಖ್ಯಯಾ ಯುತಃಸವ್ಯೇ  ಕರೇ ಸನ್ಮಂಗಲಪ್ರದಃ   ॥ ೧೬॥
ಪ್ರಾಜ್ಞಮೌಲಿಶ್ಚ   ಪುರುಧೀಃ ಸುಖಕಾಂತಿರ್ವಿಬೋಧಭಾಃ ।
ಶತೇಂದ್ವಧಿಕ  ಸತ್ಕಾಂತಿರಯೋಗ್ಯ  ಜನಮೋಹಕಃ ॥ ೧೭॥
ಶುಕ್ಲರಕ್ತ  ವಿದೂರಶ್ಚ ಬ್ರಹ್ಮಾದ್ಯೈರ್ವರ್ಣಮಾನಿಭಿಃ    ॥
ಸಂಸ್ತುತಾನಂದ ಸುಗುಣೋಯೋಗೀಂದ್ರಃ  ಪದ್ಮಜಾರ್ಚಿತಃ  ॥ ೧೮॥
ಆಚಾರ್ಯವರ್ಯೋ ವಿಪ್ರಾತ್ಮಾ  ಪಾಪನಾಶನನಾಮವಾನ್ ।
ವೇದಾಂತಕರ್ತಾ ಭಕ್ತಾನಾಂ  ಕವಿತಾಧಿಗುಣಪ್ರದಃ  ॥ ೧೯॥
ವಾದೇವಿಜಯದಶ್ಚೈವ  ರಣೇಚವಿಜಯಪ್ರದಃ  ।
ಕೀಟರಾಜ್ಯಪ್ರದಃ   ಕೀಟಮೋಕ್ಷದಾತಾಚಸತ್ಪ್ರಭುಃ  ॥ ೨೦॥
ಆಮ್ನಾಯೋದ್ಧಾರಕಶ್ಚೈವ    ತಥಾಸತ್ಪರುವಂಶಕೃತ್  ।
ಮುನೇಃಶುಕಸ್ಯ ಜನಕೋ ಜನಕಸ್ಯೋಪದೇಶಕಃ  ॥ ೨೧॥
ಮಾತುಃ ಸ್ಮ್ಯತ್ಯೈವಾಗಮನ   ವರದಾತೇಶ್ವರೇಶ್ವರಃ   ।
ಯಮುನಾದ್ವೀಪ ಸುಜನಿರ್ಯಮುನಾದ್ವೀಪ ಭಾಸಕಃ ॥ ೨೨॥
ಮಾತ್ರಾಜ್ಞಾಪಾಲನಾರ್ಥಾಯ  ಭಗವಾನ್ಪುರುಷೋತ್ತಮಃ  ।
ಧೃತರಾಷ್ಟ್ರ  ಪಾಂಡುವಿದುರಜನಕೋಜ್ಞಾನದಸ್ತಥಾ   ॥ ೨೩॥
ಉಗ್ರರೂಪಃ ಶಾಂತರೂಪೋಚಿಂತ್ಯಶಕ್ತಿಃ   ಪರಾತ್ಪರಃ  ।
ಪಾಂಡವಾನಾಂದುಃಖಹಂತಾತಥಾಪರಿಮಿತಾಂತರಃ ॥ ೨೪॥
ಹಿಡಿಂಬಾಸಂಗ್ರಹಾರ್ತಾಯ ಭೀಮಾಜ್ಞಾ ಸಂಪ್ರದಾಯಕಃ  ।
ಶಾಕ್ತಃ  ಕಾನೀನ ಇಂದ್ರಶ್ಚ  ಶಾಸ್ತ್ರಕೃದ್ಧರಿರೇವ  ಚ ॥ ೨೫॥

ದ್ವಿಷಾಮಜ್ಞಾನಪಾಪಾನಾಮತಿಸಂಕ್ರಾಮಕಸ್ತಥಾ     ।
ಕರ್ಮಬಂಧಸುಭೇತ್ತಾ ಚಮುಕ್ತಾನಾಂ ಸ್ವಾತ್ಮವಾಹಕಃ   ॥ ೨೬॥
ವಾಸವೀಹೃದಯಾನಂದವೇದಶಾಸ್ತ್ರ  ಪ್ರಣಾಯಕಮ್  ।
ವೇದವ್ಯಾಸಂ ಗುರೂಪಾಸ್ಯಂ ವಂದೇಭಿಷ್ಟಪ್ರದಾಯಕಮ್   ॥ ೨೭॥

(ನ್ಯಾಯಾಮೃತ ಪ್ರಕಾಶಃ )

ಇತಿ ಶ್ರೀಬಿದರಹಌ  ಶ್ರೀನಿವಾಸತೀರ್ಥಕೃತಂ  ಶ್ರೀವ್ಯಾಸನಾಮಾವಲಿಸ್ತೋತ್ರಂ   
ಸಂಪೂರ್ಣಮ್ ।

